
ZERUKO ARGIA

zentasunik Eguberri jaiek?

behartzen cte dituzten baizik.

fia desegiten du.

elizkizunak moldatzea.

banatzea.

emateak.

tzezko edo alabeharrezko
Beharge-k.

EGUBERRIAK ETA ZUZENTASUNA

Elkarrekin zer ikusirik bai al dute? Eskatzen al digute zu-

Edo zabalagean galdeturik: Jainkoa
gurtzea al da elizkizunen elburu nagusi bakarra? Egin al diteke
mezarik zuzentasunik ez dagoen tokian?

Baietz dirudi gaurko kristau askoren iritzi eta jokabideak iku-
siz. Baita Elizaren agiriak irakurriz ere. Ez dirudi liturgiak eta
zuzentasunak elkarrekin zer ikusi aundirik dutenik. Jainkoa gur-
tzeko bakarrik direla dirudite gure elizkizunak. Aski dela dirudi
sakramentuen indar soilla meza egiteko, entzuleen eta emailleen
bizitza zintzo edo okerrari begiratzeke.

Ez dugu inolaz ere esan nahi Elizaren agirietan zuzentasunaz
eta elizkizunez erakutsi bikaifik ez dagoenik. Ez dugu esan nahi
kristauei bizitzan zuzentasunik eskatzen ez zaienik, elizan bildu-
rik egiten dituzien otoitz eta mezak zuzentasunera eragiten eta

Eliza dotoretan eta jantzi apain, abesti zoragarri, jarrera, jar-
dun eta arau egokiz egin ditezke gure mezak, baifia zuzentasuna-
ren gose-egarri gabekoak badira, utsak ditugu. Mamirik gabeak.
Zuzentasunik ezak balio gabe bihurtzen ditu. Meza beraren mui-

Au garbi dakusgu Liburu Santuetan. Zalantzarik gabeko era-
bakia ematen digute bai Igerleek, bai Jesusek eta bai apostoluek.
Guzti auentzat, Aita Jainkoari parra egitea da, zuzentasunik gabe
“Aitari bere aurrean semea iltzea bezala
da, behartsuen ondasunekin opariak eskeitzea” dio Jaunaren itzak.

Orregatik zeuden lotuak lehenenge kristauentzat “Jaunartzea”
edo Meza eta biotzak bat egiten eta ondasunak elkarren artean

Gaur ez da onela gertatzen, ordea. Asko arritzen gaitu apaiz-
-jantzirik gabe meza emateak, baifia gutxi zapaldu eta zapal-
tzaille, behartsu eta aberats, nmagusi eta langilleek batera meza

Zoritxarrez eliz-atarian uzten dituzte askok beren egite, beren
diru-poltsak, beren lur aundi-zabalak, beren irabizpide neurriga-
beak, beren diru-txauketa bildurgarriak.

“Erlijic sena gabeak gerta ditezke sifieskaiak aitortzea, sakra-
mentuak artzea, mezatara joatea, otoitz eta elizkizunak egitea:
ohiturak, gizarteko joerak, kultura-moldeak eta ustekabeko gai-
indarrak bultzata eginak”

Jesusen jaictzaren misterio eta graziak geureganatzen eta gaur-
kotzen ditugu liturjiaren bidez guberrietan. Ori egin ezik Egu-
berriak utsak. Ezerez eta pesta ditugu.

dio Louis

Lantegitik

(K ORTROLA

Gaurregun, lantegi gehienetan,
lan egiteko sistema berriak jarriak
dituzte. Helburua: produzioa, ahal
den gutxien ordainduz, gehitu. Ho-
rretarako lanaren luzea neurtu eta
mugatzeraino iritsi izan dira, kon-
trola ezarri dute. Egia esan, hau ez
da oraingoa, kontrola ezarri zutela
badira urte batzuk. Baina, bere on-
dorenak gure artean sumatu ohi
ditugu.

Nagusiari lantegi gastuak ahal
den gutxien igotzea komeni zaio,
eta horregatik kontrola sistemak,
primak, ordu estrak, eta abar bete-
-betean bedeinkatzen ditu, begi
onez ikusten. Berak inbersioa egin
du, eta nakinak denbora luzean la-
nean jardutea komeni zaio, errele-
boak ezarriko ditu, gau eta egun
bere kapitalak fruiturik eta etekinik
eman dezaion.

Bestalde, langilea ere beretzat
inbersio da (irabazpide dela gutxi-
tan aitortuko dizute) eta denbora
gutxian lan asko egiten badu be-
retzat hobe, prima apurra emana-
gatik irabaziak ugarituz doaz.

Horretarako erlojua hartu, beste
langile bat kontrolatzen ipini, bes-
te bat guztia begira eta zain de-
zan... Estruktura montatu, jaso du-
te, eta gasto onurakorrik egin du-
tela ohartu dira. Gainera, ondo pen-
tsatuz gero, langileriaren batasuna
desegiteko bide egokitzat jo dute
askok.

Lantegiren batean kontrolarekin
hasi izan direnean, ez dute giroa
gertu, langileak ez du kontrola sis-
temaren berri, ez daki kontrolado-
rea dela-eta aukeratu behar duen
postura, lasai ala bizi jo behar
duen, numero ezezagun hoiek zer-
tarako izango diren, geroari begira
zer nolako ondorenak  sortaraziko
dituen, eta abar. Kontrola denbora
neurtzen du, nagusiak gogoa ema-
ten diona ordaintzen, baina pertso-
narentzat izan ditzakean ondorenak
gogoan hartu ahal da? Zenbat ez-
behar eta akzidente prima sistemak
direla bide? Langileari eman ahal
zaio behar den argitasunik? Behin
batean, aktibidadeari zegozkien pri-
mak, mailak eta «<nibelak» jakin na-
hi nituela adierazi nuanean, ez zi-
daten ezertxo ere erantzun «secre-
to de empresa» zela aitzakitzat har-
turik.

Injustizia bide gertatzen dela ez
dago dudarik. Pelotillero, «zintzos,
«jator» eta «apalak> prima on bat
erraz ateratzeko egokiera izan ohi
dute. Baina egizale eta zuzentasu-
naren alde dabilenari bestelakorik
aukeratzen diote, lanean madarika
dedin...

Sortu du istilu eta iskanbilarik
langile artean kontrol madarikatuak,
eta gaurregun ere berdintsu gabil-
tza.

Produzioa lan egiteko erak alda-
tuz, makina egokiak jarriaz, eta abar

SARRERA EDERRA, JAUNAK!

Tchang-Kai-tchek-en  gobernuaren
ordez ONUra Maorena sartu ze-
nean, abegiak ez zuen dudarik utzi:
hara bildutakoek bihotzez txalotu
zuten txinatar ordezkari berria; eta
ados ez zirenek berek Maoren
ideiekin, txalo jo zuten mundu gu-
zian barrena. «Nazioarteko politika
ustelduan», pentsatu genduen de-
nok, «abots garbi eta sinestun bat
entzungo dugu aurrerakoan». Mao-
zale iraultzaileen iritzia ezagutu na-
hi genduen, edonun eta edonoren-
gan «sasi-marxismoa» eta «erre-
bisionismoa» salatzen duten txina-
tar sutsuena, Kultura-lraultzaren on-
doko haurrideena. Abots BERRI bat
espero genduen gutxienik, politi-
keria-nahasketarik gabea, zabaltzen
diren printzipioen erakoa; zuzenta-
sun-oihu bat ere bai, hitz batez,
ahul isil guzien izenean Pekinen
bitartez entzunarazia.

la segituan gertatu da abots berri
hori egokiro entzuteko aukera: Ben-
galako trajeria-kari. Eta, zer entzun
dugu?

—o000—

Ez du balio hemen Bengalaren
arazo honetaz luzaz mintzatzeak.
Orain dela hilabete batzuk egin
nuen azterketa labur bat ordurar-
teko berriak bilduz (ikus Z. ARGIA-
-n, «Joy Bangla!», joan den Ekai-
naren Sean nik idatzia). Azterketa
xehe on bat nahi duenak, ondoko
hau irakur beza batez ere: «Le
Monde Diplomatique», Azarcko zen-
bakia,

Bengalako herria bi partetan za-
titua dago. Bata, Ekialdean, «Ban-
gla Desh» deritzana, Pakistanen
menpean bizi da; eta, bestea, Men-
debalean, India-ren menpean. Aska-
tasunaren aldeko mugimendua bi
alderdiotan piztu da bateratsu, bai-
na «Bangla Desh»-ekoa da bietan
gotorrena.

Azkeneko hauteskundeetan Awa-
mi-Elkarteak (abertalea) ia-ia boto
guiak bildu zituen (169 deputatu-
tarik, 167 Awami-ren aldeko). Zein
helburutan bateratuak? Bangla Desh-
-en autonomia nahi zuten Pakista-
nen barruan.

Islamabad-en erantzuna ez zen

P E AN

ugaritu behar da gehien. Langileak
ere erantzun beharko du, ezpairik
gabe, baina neurriz eta bere izate
eta nortasunari eutsiaz. Metodoari
ez diote garrantzirik eman hain-
peste eta hainbeste lantegitan, eta
jendea lanpeturik ikusita lasaitu
zaigu zenbait nagusi.

«Reglamentaciéon de Régimen In-
terior» deritzan lantegi batetako le-
gediaren sarreran, enpresa «<famili
handia da, eta anaikiro bizi gaite-
zen giro egokia sor dedin, bijoa-
kizue legedi hau»; familia xelebrea
benetan. Geroztik, bestelakorik en-
tzun dugu sarritan.

Argitasun eske dabilenari eran-
tzun egokia eman bezaiote, ez nos-
ki mesede gisa, horretarako esku-
bide osoa duelako baizik. Asko di-
ra, primak eta nominak ordaintze-
ko erak ezagutzen ez dituzten lan-
gileak: jornala, primak, «<kalidadea-
rekikoa», lan arriskutsuagatik zor
zaiona, eta abar; deskuentoak, ase-
guroak, zerga bereziak, komedorea,
edariak, ordu pare batetarako es-
katu nuen permisoa, nere laguna-
ren entierroa, erantzun txar bat
eman izanaren kastigua, eta abar...

«Gehiago irabazi nahi det, baina
nola...?». «Jarri dezaiedan kontro-
la...s.

Mikel Ugalde

luzatu:  Awami-Elkartearen burua,
eta jokabidez eta itzalez Bangla
Desh-eko  Gandhiren kide den

Sheikh Mujibur Rahman jauna, gar-
tzelara eraman zuten Pakistan-al-
dera; eta benetako genozidioa hasi
zen abertzaleen kontra. Aste ba-
kan batzutan, eta hilkintzaren larri-
tasuna ikusita, banglatarren oste-
-ihesa abiatu zen: 12.000.000 lagun
gaur, Indiako Bengalaldeko kanpa-
mentotan palestinarrak baino oke-
rrago pilaturik! Banglaren barruan,
pakistandarren zanpaketa gogortu
zen, eta orain dela hilabete pare
bat «Bigarren Biafra» aipatzen zu-
ten kasetalari batzuek.

Mujibur Rahman eta Gandhitar
jokabideak gaindituak izan ziren.
Abertzaleek gaur Askataun osoa
nahi dute, Pakistandik zeharo be-
rezi; eta Indiako lurralde izkutu ba-
tean Bangla Desh-eko gobernu bat
sortzea erabaki zuten.

Arte horretan gerrilla-taldeak sor-
tuak ziren handik eta hemendik,
eta perretxikoak bezala ugaldu.
«Mukti Bahini» delakoek benetako
Erresistentzi bat eratu dute: 50.000
gerrilla-gudari orain Bangla Desh-
-eko arrozaga urtsuetan.

Indiara jo zuten Banglatar aber-
tzaleek laguntza bila, baina harek
ukatu egin zien. Orduan bildur zen.
Gandhi andereak askoz beranduago
aldatu du bere jokabidea, Mende-
balera laguntza-eske egin zuen bi-
daia frutugabearen ontotik: bere
bizkar gainean ikusi ditu betirako,
eta errakor den eskualde batetan,
hamabi miliun banglatar txiroak.

Eskabide berbera egin zion Mao
Tse-Tung-i Syed Nazrul Islam jau-
nak (Bangla Desh-en Gobernu-Buru
egiten duena), joan den Urriaren
2an: «Bangla Desh-eko herriak is-
kiluak ekuetan bere Askataunaren
eta bere Autodeterminazioaren alde
daraman burrukan, Txinaren lagun-
tza nahi luke izan», Maok ez zuen
erantzun. Baina Islamabad-eko ma-
homatar amorratuei laguntzea era-
baki zien «separatisten» kontra.

Areago: orain Indiaren militar-
keriaz izutzen diren horietxek (Mao
barne) banglatar abertzaleen hil-
keta gaitza gertatzean (Maiatzean
eta Ekainean milaka eta milaka afu-
silatuak) Islamabad-etik bidalitako
atzerritar armadaren zapalketa go-
rria ez zuten salatu. Fraintziak, esa-
te baterako, bai Indiari bai Pakis-
tani saldu dizkie armak...

Artean, Bangla-ko sasi-ezkerta-
rrek Mujibur gaitzetsi zuten; ban-
glatarren  abertzaletasunean «bur-
geskeria hutsa» sumatu zuten; eta
Awami-Elkartean <klase-etsaia» kau-
situ uste zuten («l'ennemi de clas-
se» irakurria dugu frantsesez). Hau
ikusita Bangla-ko herriak aldegin
egin die sasi-ezkertar mugimen-
duei; eta «abertzaletasun hutssera
pasa: alegia, Pakistan kanpora, eta
gero ikusiko. «Sunday Times»i Chu-
-En-Lai-ek egin dion esaldi motz-
-motz batek gertakari honen seina-
le da. d

BURLADA-IRUNA
Asteroko honen jabea: Nafa-

rroa, Kantauri eta Aragoiko

Kaputxinoen probintzia da.

Zuzendaria: Miren Jose Azur-

Diru kontu-zaitzalleak: Agus-

za Aristegieta.

tin Ezeiza lturriza, eta, Jose

Luis Orella Lazkano.

Diru gorabeherak 1970-ean:
Bildu dena: 2.475.467,06
Atera dena: 2.440.335,85
Gelditu dena: 35.131,81
Asteroko honek azionista-

rik ez du; bere ekonomiaren

iturburu, arpidedunak, sal-
mentak eta iragarkiak ditu.

Irakorla:

«GRAFICAS NAVASAL»
P. Adoain, 1-IRUNA.

Erlijioari dagokionez, Pakistango
erresuma, jakina denez, oso maho-
matarra da, konfesionala alegia;
eta askotan oharrarazi denez, Erdi-
-Haroko teokraia zahar baten an-
tzekoa egituraz. Mujibur Rahman-ek,
berriz, eta Awami-Elkarteak (guz-
tiz Banglaren nagusi, ez da ahan-
tzi behar) argi-eta-garbi esan du
Bangla Desh-eko erresuma konfe-
siogabea izango dela, eta erlijio
guziekiko etorkor edo kopeta-zabal.

Horra hor, hitz gutxitan, egoera.
—o0o0—

Eta gauzak horretan, Maoren go-
bernua hasi da ONU-n hitzegiten.
Zer esan du? Argitsuena izkribu ba-
’(tizuk HITZEZ HITZ kopiatzea izango

a:

—«Gansterren burubidea oinarri-
zat harturik... Indigdko gobernua,
sozial-inperialismoak lagundurik, Pa-
kistango Ekialdean "Bangla Desh"

izeneko Erresuma-aizun bat erai-
kitzeko ari da lanean» (Pekin-lrra-
tiak) .

—«Ekialdeko Pakistanen agertu

den arazoa, Pakistanen barruko ara-
zo nabarmen eta huts bat da; eta
ez dauka hor inork muturra sar-
tzerik. Pakistango herriak berak gar-
bitu behar du... Ekialdeko deshe-
rrituen sasi-problema ("la préten-
due question”) bere horretan bes-
te naio baten nahastearen ondo-
rica da» (Fu Hao jaunak, ONU-n,
Azaroaren 19an).

—-«Txinako gobernuak eta he-
rriak, Pakistango herriaren eta go-
bernuaren alde daude osoki. Pakis-
tanek bere gaintasuna eta bere lu-
rralde-batasuna defenditekotan egi-
ten duen burruka, bidekoa eta zu-
zena da» (="juste lutte”) (Chi
Peng-fei-k, Txinako Atzerri-Harrema-
nen Ministroa, Abenduaren 4ean).

—-«Indiako gobernuaren jokoa ar-
gi-eta-garbi kondenatzen du Txina-ko
gobernuak, eta "Bangla Desh” ize-
neko sasi-erresuma hori sortzeko
asmoa gaitzesten., Desordenuak,
puskaketak eta gerrak ondoriotzat
dituen Indiaren politikabide hori
kondenatzen dugu... Indiaren ata-
kearen kontra Pakistanek egiten
duen gudu zuzenean, Pakistango he-
rria laguntzeko galdegiten.die erre-
suma guziei» (Txinatar delibero-
-proposamendua, ONUn, Abendu-
aren 4ean).

—«Indiak orain Bangla-Desh erre-
suma sortzea, eta japondar inpe-
rialistek Mantxukuo erresuma hura
sortzea, oso egintza antzekoak di-
ra» (ONUn, Abenduaren an),

Beste batzutan, bestalde, azken
asteotan Txekoslobakiako arazoa
(1968) eta Bangla Desh-koa «gau-
za bera» direla esan du Txinak:
sozial-inperialismo hutsa, URSSek
eragina.

—000—
Ez dut deusik erantsiko.

Ezen Maoren sarrera ezin itsu-
siago horretan, marxismoaz eta gai-
nerakoez zer pentsaturik bai-bait
dago erruz! Txinaren ordezkariak
ez du bada «gizontxo» deitu Malik
jauna? (URSS-en ordezkaria). Eta
honek erantzun «sozial-traidoreek»
dutela Banglaren egoeraren errua?
Nork sinetsiko Nixon eta Mao ba-
tera agertuko zirela behin eta be-
rtiz genozidio nabarmen bati buruz!

Badago zer pentsaturik, benetan.

Baina nahiago dut irakdrleak be-
rak bere buruz egitea.

LARRESORO






